
Speaker van die Raad,

Onderburgemeester,

Lede van die Burgemeesterskomitee,

Geagte Raadslede,

Munisipale Bestuurder en Amptenare,

Lede van die publiek ingeskakel op die YouTube-platform,
Inwoners van Bergrivier,

Goeie dag aan u aimal.

Vandag vergader ons om die finale 2026/2027 Begroting van die
Bergrivier Raad ter tafel te &€ — 'n begroting wat nie net oor syfers
en foekennings gaan nie, maar oor ons verbintenis aan die mense
wat ons elke dag dien.

Ten spyte van moeilike ekonomiese toestande, hoé werkloosheid
en foenemende druk op plaaslike regering, bly Bergrivier
Munisipaliteit gefokus op verantwoordelike bestuur, goeie
dienslewering en volhoubare ontwikkeling.

As 'n munisipaliteit wat deur die Demokratiese Alliansie (DA) gelei
word, bly ons verbind tot skoon regering, goeie finansiéle bestuur
en uitstekende dienslewering.

Speaker,

Dit is 'n voorreg om verslag te doen oor Bergrivier Munisipaliteit se
prestasies oor die afgelope dekade.



Bergrivier Munisipaliteit lewer reeds sedert 2000 uitstekende
dienslewering aan al ons gemeenskappe en word jaarliks deur
Ratings Afrika onder die boonste 5% van munisipaliteite in Suid-
Afrika geévalueer.

Ons munisipaliteit is polities stabiel sedert 2011 en beskik oor sterk
kontinuiteit in senior bestuur — iets wat baie min munisipaliteite in
Suid-Afrika kan handhaaf.

In 2025 het Bergrivier Munisipaliteit 'n nasionale toekenning van
die Minister van COGTA ontvang as een van slegs 13
munisipaliteite in Suid-Afrika wat oor die afgelope tien jaar 'n ten
volle befondsde begroting kon handhaaf.

Speaker,

Ons is besonder trots daarop dat Bergrivier Munisipaliteit tien
agtereenvolgende skoon oudits sedert die 2015/2016 finansiéle
jaar behaal het.

Dit is 'n bewys van etiese bestuur, goeie finansi€le beheer,
aanspreeklikheid en konsekwente administrasie.

Verder het die munisipaliteit in 2025 nég 'n nasionale toekenning
van die Minister van COGTA ontvang as een van slegs 13
munisipaliteite in Suid-Afrika wat reeds vir tien agtereenvolgende
jare 'n skoon oudit kon handhaaf — wat ons onder die boonste
5% van alle munisipaliteite in die land plaas.

Bergrivier Munisipaliteit het ook in 2025 die tweede plek nasionaal
behaal vir 'n munisipaliteit van ons grootte en die sesde plek uit
alle munisipaliteite in Suid-Afrika.

Speaker,

Ons munisipaliteit beskik oor 'n professionele, goed
gekwalifiseerde werksmag met 'n lae personeelomset.

Ons het ook daarin geslaag om oor die afgelope twaalf jaar 'n
invorderingskoers van meer as 90% te handhaaf — selfs
gedurende die vitdagende COVID-19 tydperk.



Bergrivier Munisipaliteit het jaarliks meer as 80% van sy
kapitaalbegroting in groot infrastruktuurprojekte belé om
ekonomiese groei te stimuleer, werksgeleenthede te skep en 'n
vooruitstrewende gemeenskap te bou.

Hierdie infrastruktuurbeleggings stimuleer ekonomiese groei, skep
werksgeleenthede en help bou aan 'n vooruitstrewende
gemeenskap.

Ons is verder trots daarop dat Bergrivier die laagste
werkloosheidsyfer in die Weskus en Wes-Kaap handhaaf, met 'n
werkloosheidsyfer van slegs 6,8%.

Waterverliese binne die munisipaliteit word ook sedert 2014 binne
die norme van Nasionale Tesourie gehandhaaf — ndg 'n bewys
van verantwoordelike bestuur en effektiewe dienslewering.

Speaker,

Infrastruktuurontwikkeling bly een van die sterkste pilare van
hierdie administrasie.

Oor die afgelope vyf jaar het Bergrivier Munisipaliteit miljoene
rand belé in die verbetering van paaie, waterinfrastruktuur,
sanitasienetwerke, elektriese netwerke en afvalbestuursdienste.

Vir die huidige 2025/2026 finansi€le jaar staan die munisipaliteit se
infrastruktuurbegroting op ongeveer R116 miljoen.

Hierdie infrastruktuurbeleggings gaan nie net oor beton en pype
nie — dit gaan oor die bou van sterker gemeenskappe, beter
dienslewering en 'n ekonomie wat geleenthede vir ons inwoners
skep.

Speaker,

Een van die grootste uitdagings waarmee ons land steeds worstel,
bly werkloosheid.

Daarom bly werkskepping 'n belangrike fokus van hierdie
administrasie.



Oor die afgelope vyf jaar het Bergrivier Munisipaliteit 'n totaal van
1 536 werksgeleenthede geskep deur munisipale programme en
die Uitgebreide Openbare Werke Program.

Vir baie huishoudings het hierdie geleenthede brood op die tafel
geplaas en hoop herstel in moeilike ekonomiese tye.

Tussen 2021 en 2026:

» 396 EPWP-werksgeleenthede is geskep; en
* 1 140 munisipale werksgeleenthede is intern geskep.

Speaker,

Terwyl ons vandag verslag doen oor werkskepping en ekonomiese
ontwikkeling, bly ons ook bewus van die vitdagings wat sommige
van ons gemeenskappe tans ervaar.

Ek is juis bekommerd oor die gerugte rakende Amawandle
Visfabriek in Velddrif wat moontlik vir tot ses maande sy deure
mag sluit.

Sou hierdie situasie realiseer, kan dit ernstige gevolge inhou vir
baie huishoudings binne Bergrivier, insluitend verdere
werksverliese, verhoogde druk op deernisprogramme en meer
inwoners wat moontlik afhanklik sal wees van sopkombuise en
ander vorme van ondersteuning.

Speaker,

Ons Demokratiese Alliansie-raadslede is reeds in gesprek met die
Nasionale Minister, die Premier en die fabriekbestuur om oplossings
te vind en om die impak op werkers en hul gesinne te beperk.

Bergrivier Munisipaliteit bly verbind daartoe om saam met alle
relevante rolspelers te werk om ons plaaslike ekonomie te beskerm
en ondersteuning aan ons gemeenskappe te bied in moeilike tye.

Speaker,

Bergrivier Munisipaliteit bly daartoe verbind om in mense,
vaardigheidsontwikkeling en toekomstige leiers te belé deur
middel van studiebeurse en opleidingsgeleenthede.



Oor die afgelope vyf finansiéle jare het die munisipaliteit meer as
R1,6 miljoen aan eksterne studiebeurse bestee, waardeur
altesaam 266 studente finansiéle ondersteuning ontvang het.

Vir baie van hierdie jongmense beteken hierdie ondersteuning die
verskil tussen om hul studies voort te sit of hul drome prys te gee
weens finansiéle vitdagings.

Benewens dit het Bergrivier Munisipaliteit ook voortgegaan om in
die ontwikkeling van sy eie werknemers te belé deur interne
studiebeurse beskikbaar te stel.

Oor dieselfde vyfjaarperiode is meer as R261 000 aan interne
studiebeurse bestee, waardeur 96 werknemers ondersteuning
ontvang het om hul kwalifikasies, vaardighede en professionele
ontwikkeling verder uit te brei.

Hierdie beleggings bevestig die munisipaliteit se verbintenis tot
opvoeding, vaardigheidsontwikkeling en die bemagtiging van
mense om nuwe geleenthede vir hulself en hul gemeenskappe te
skep.

Speaker,

Plaaslike Ekonomiese Ontwikkeling bly 'n belangrike prioriteit vir
hierdie administrasie.

Alhoewel Plaaslike Ekonomiese Ontwikkeling nie hoofsaaklik 'n
direkte funksie van plaaslike regering is nie, verstaan Bergrivier
Munisipaliteit die belangrikheid daarvan om klein besighede,
enfrepreneurs en gemeenskapsgebaseerde ondernemings te
ondersteun.

Oor 'n tydperk van vyf jaar is ongeveer R160 000 belé in Plaaslike
Ekonomiese Ontwikkelingsinisiatiewe regoor Bergrivier.

Hierdie ondersteuning het hulp aan SMME’s deur middel van
gereedskap van handel en ander praktiese ondersteuning
ingesluit om klein sake-eienaars te bemagtig en plaaslike
ekonomiese groei te stimuleer.

Speaker,



Behuisingsontwikkeling bly sentraal tot die herstel van waardigheid
in ons gemeenskappe.

Oor die afgelope vyf jaar is groot behuisingsbeleggings binne
Bergrivier Munisipaliteit gemaak met 'n gesamentlike belegging
van meer as R0 miljoen.

Hierdie projekte sluit die Watsonia Behuisingsprojek in Piketberg,
die De Kelders Behuisingsprojek in Porterville en die Rooibos
Behuisingsprojek in Eendekuil in.

Hierdie projekte gaan nie bloot oor bakstene en sement nie. Dit
gaan oor die herstel van waardigheid aan gesinne wat vir baie
jare gewag het op 'n plek wat hulle hul eie kan noem.

Dit gaan oor kinders wat in veiliger omgewings grootword, oor
gesinne wat toegang kry tot basiese dienste en oor
gemeenskappe wat die geleentheid kry om met trots en stabiliteit
vorentoe te beweeg.

Die munisipaliteit bly verbind daartoe om saam met provinsiale en
nasionale regering voort te gaan om volhoubare
behuisingsgeleenthede vir ons inwoners te skep.

Speaker,

Maatskaplike en gemeenskapsontwikkeling bly noodsaaklike
komponente van die bou van sterker en meer verenigde
gemeenskappe.

Oor die afgelope vyf finansiéle jare het die Kantoor van die
Uitvoerende Burgemeester betekenisvolle maatskaplike en
gemeenskapsontwikkelingsinisiatiewe aangebied om
gemeenskappe op te hef en sosiale samehorigheid te bevorder.

Dit sluit in die suksesvolle aanbieding van Boland Rugby-
wedstryde, die “Stap & Trap”-program, Golden Games, Better
Together Games, Praise and Worship-geleenthede en die jaarlikse
Bergrivier Munisipale Burgemeesters Rugbybeker.

Hierdie programme het nie net gemeenskappe saamgebind nie,
maar het ook platforms geskep waar jongmense, sportlui, kerke,



organisasies en inwoners kon saamwerk om hoop, eenheid en
gemeenskapstrots te bevorder.

Speaker,

Ekonomiese groei en belegging bly noodsaaklik vir die
toekomstige volhoubaarheid van Bergrivier Munisipaliteit.

Die nuut ontwikkelde Piquetberg Mall het reeds ongeveer 450
werksgeleenthede geskep, insluitend 190 nuwe poste.

Die nuwe De Drift Mall in Velddrif sal na verwagting ongeveer 380
nuwe werksgeleenthede skep.

Hierdie ontwikkelings demonstreer duidelik dat Bergrivier 'n
munisipaliteit bly wat belegging aantrek en in ekonomiese groei

glo.
Speaker,

Bergrivier Munisipaliteit bly daartoe verbind om ondersteuning te
bied aan kwesbare inwoners, armlastige huishoudings en
pensioenarisgemeenskappe binne ons munisipale gebied.

Daar is onlangs 'n versoek gerig dat Finansi€le Dienste ondersoek
instel na die moontlikheid van verdere verligting vir armlastiges en
pensionarisse.

Na oorweging stel ek die volgende voor ten opsigte van SASSA-
pensionarisse:

100% korting op eiendomsbelasting;

100% korting op vullisverwydering;

100% korting op riooldienste;

100% basiese elektrisiteit vir aansluitings van 20 Ampere en
minder;

* 100% korting op basiese water; en

 korting op die eerste 6 kiloliter waterverbruik.

Vir ouderdomspensionarisse ouer as 60 jaar, met 'n huishoudelike
inkomste van nie meer as R144 000 per jaar nie — en wat nie vir
die SASSA-voordeel kwalifiseer nie as gevolg van die inkomsteperk
— stel ek die volgende ondersteuning voor:



* 50% korting op eiendomsbelasting;

* 50% korting op vullisverwydering;

* 50% korting op riooldienste;

* 100% korting op basiese water; en

* korting op die eerste 6 kiloliter waterverbruik.

Daar word verder voorgestel dat eerste keer aansoeke as
permanent hanteer word om administratiewe prosesse vir
begunstigdes te vergemaklik.

Die Raad kyk ook na kragvoorsiening aan agterplaas inwoners.

Hierdie voorgestelde maatreéls weerspieél die munisipaliteit se
verbintenis tot deernisvolle regering, ondersteuning aan kwesbare
inwoners en die verligfing van finansiéle druk op huishoudings
binne ons gemeenskappe.

Speaker,

In 'n tyd waar baie munisipaliteite regoor Suid-Afrika met politieke
onstabiliteit, finansiéle wanbestuur en diensleweringsineenstorting
worstel, bly Bergrivier Munisipaliteit 'n bewys van wat moontlik is
wanneer goeie regering, stabiliteit en verantwoordbaarheid
voorop gestel word.

Die inwoners van Bergrivier verdien 'n munisipaliteit wat werk — 'n
munisipaliteit wat finansieel verantwoordelik bestuur word, wat
dienslewering prioritiseer en wat elke dag werk om geleenthede
vir sy mense te skep.

Ons glo dat goeie regering nie net gemeet word aan beloftes nie,
maar aan resultate wat gemeenskappe werklik kan sien en
ervaar.

Daarom bly hierdie administrasie verbind daartoe om voort te bou
op die sterk fondament wat reeds oor baie jare gevestig is.

Speaker,

Verskeie faktore vanuit die makro-ekonomiese omgewing het 'n
direkte impak op hierdie begroting. In die samestelling van die
finale begroting is die riglyne van die Nasionale Tesourie deeglik in
ag geneem.



Bergrivier Munisipaliteit bly verbind tot verantwoordelike en
doelmatige besteding. Die fokus is om dienslewering volhoubaar
te handhaaf deur innoverende en kostedoeltreffende oplossings
te implementeer, sonder om onnodige druk op belastingbetalers
en verbruikers te plaas.

Speaker, ek verwys nou na die finale begroting vir die 2026/27
finansiéle jaar.

Die totale bedryfsinkomste, uitgesluit kapitaaltoelaes, beloop
R716,211 miljoen, terwyl totale bedryfsuitgawes R718,123 miljoen
beloop.

Die hoofbronne van bedryfsinkomste is:

* Dienstegelde: 50.4%
e Eiendomsbelasting: 19.5%
» Oordragte en toekennings: 14.0%

Bedryfsinkomste toon 'n toename van 10.7% in vergelyking met
die 2025/26 boekjaar, hoofsaaklik as gevolg van veranderings in
elekfrisiteitsinkomste.

Bedryfsuitgawes het met 7.1% toegeneem, vanaf R670,391 miljoen
in 2025/26 tot R718,123 miljoen.

Die grooftste uitgawekomponente is:

* Werknemerverwante koste: 33.0% — wat onder andere
voorsiening maak vir nuwe poste in Velddrif, Noordhoek en
Aurora.

* Voorraadverbruik en grootmaataankope: 32.0%

'n Kapitaalbegroting van R118,707 miljoen word vir 2026/27
voorgestel, gefinansier soos volg:

» Staatstoelaes en subsidies: R32,430 miljoen
» Eksterne lenings: R35,100 miljoen
* Eie befondsing: R51,177 miljoen

Die grootste kapitaalbeleggings sal fokus op:



* Water: R30,909 miljoen
* Paaie: R23,950 miljoen — insluitend projekte soos Kerklaan (R12
miljoen) en die Pella Park B-veld projek (R? miljoen).

Genoemde is genoodsaak om ekonomiese groei te stimuleer.

Om die begroting te befonds, word die volgende
tariefaanpassings voorgestel:

» Water (basies): 15.00% (R 13.50pm)

e Waterverbruik (gemiddeld): Wissel tussen 3.7% en 6%.
Eersgenoemde is op die eerste 13kl van toepassing met 'n verdere
verhoging na 6% van 14kl en meer.

* Elektrisiteit: 8.0% (Goedgekeur deur NERSA)

» Vullisverwydering: 4.75% (R20.06pm)

* Riolering: 4.75% (R10.36pm)

'n Verhoging van 4.75% in eiendomsbelasting word ook
voorgestel. Addisioneel tot die genoemde is die verhoging van
die vrygestelde waardasie op belasting van R15 000 na R45 000
verhoog met betrekking tot residensiele eiendom alleenlik.

Speaker,

Die finale begroting is vooraf vir openbare deelname beskikbaar
gestel en die proses van openbare konsultasie is volledig
afgehandel. Na deeglike oorweging van alle insette en
kommentaar word die finale begroting vandag aan die Raad
voorgelé vir goedkeuring.

Ten slofte wil ek my dank uitspreek teenoor die
Begrotingsbestuurskomitee onder leiding van Raadsheer Daniels,
die Munisipale Bestuurder, die Hoof Finansi€le Beampte, asook alle
betrokke departemente en personeel vir hul bydrae tot die
samestelling van hierdie begroting.

Speaker,

Hiermee dien ek nou die finale begroting vir die 2026/2027
boekjaar ter tafel vir goedkeuring deur die Raad.

Ek dank u.

